
KISWAHILI

KIDATO CHA KWANZA

MUHULA WA TATU

SAA 21/2
MAAGIZO

Jibu maswali yote katika sehemu ziilizoachwa wazi kwa kutumia Kiswahili sanifu.

Makosa ya tahajia na sarufi yataadhibiwa.
KWA MATUMIZI YA MTAHINI PEKEE

	
	UPEO
	TUNZO

	INSHA
	20
	

	UFAHAMU
	20
	

	MATUMIZI YA LUGHA
	50
	

	FASIHI
	10
	

	JUMLA
	100
	


INSHA.ALAMA 20

Insha yako isipungue maneno mia mbili (200)

Anza kwa maneno yafuatayo:

Nilijitayarisha mapema kurudi shuleni ili kuanza masomo ya muhula wa tatu…………………….

UFAHAMU (ALAMA 15)
Soma taarifa ifuatayo kasha ujibu maswali

Matatu yetu aina ya Subaru iliondoka katika kituo cha magari kwa kasi ajabu. Tulikuwamo abiria tisa na dereva,sote kumi. Mbele walikaa watu watatu. Tulimlalamikia dereva apunguze mwendo lakini wapi.


Dereva alinyamaza huku fundo la miraa limevimbisha shavu,na sigara inaning’inia mdomoni. Mara nyingine dereva alishika usukani kwa mkono mmoja mwingine ukitoa chupa ya soda kwenye mfuko wa mlango. Mkono huo huo ulibofya vidude vya mitambo ya gari,kubadilisha gia na kuweka kanda kwenye chombo cha kucheza kanda. Niliajabia alivyoweza kufanya yote haya.

Punde tulipoingia viunga vya mji tulisimamishwa na polisi. Wawili wa kiume walianza kusonga mbali na gari liliposimama. Polisi wa kike alilijia gari. Alikuwa amevaa sare ya rangi samawati na blauzi nyeupe pe. Nguo zake zilimetameta zilivyokuwa safi na kupigwa pasi. Kiunoni alijifunga ukanda mweusi ti wa ngozi. Juu ya kichwa kilichofunikwa na nywele zilizochanwa vizuri,alivaa kofia nyeupe utosini. Alionekana mtanashati kweli. Hata mimi nikatamani kuwa askari.


Basi huyu ‘sajenti’ kama alivyomwamkua dereva alizunguka na kukagua gari na hata vibandiko kwenye kioo cha mbele kisha akaanza kumsaili dereva kwa sauti kali. Mahojiano yalikua hivi:

Askari
    : 
Wapi leseni yako?

Dereva     : 
 Mama nili….

Askari
    :  
Mama ulimwacha nyumbani!Hapa tuko kazini. Mbona huna leseni?

Dereva     : 
Nili…eeh….

Askari
    : 
kwa nini unabeba abiria kupita kiasi?

Dereva
    : 
 Afande…..
Askari       :
Afande kitu gani? Mbona magurudumu yako yamechakaa?Tazama kioo chako      kimepasuka. Lete leseni haraka?(anapandisha hasira)  

Dereva     :
Nisamehe Ofisaa

Askari       :
kuja hapa haraka!(akasonga mbali na gari upande wa nyuma. Dereva alivua kofia na kumwendea huku amefumbata kitu mkononi).Baada ya muda mfupi dereva alirudi huku akichekacheka. Gari likaondoka. Abiria walitazamana na kutabasamu.

Abiria 1    :
sisi tulikwambia usibebe watu kupita kiasi unaona sasa?

Dereva     :
Msijali. Lazima askari wapate mnofu name nipate mchuzi wangu.
Abiria 2    :
Kumbe huna leseni ya gari?Hata bima huna?

Dereva     :
Mwenye gari anasema bima ni ghali.

Abiria 1    :
Na kwa nini hukushtakiwa?

Dereva     :
Mimi?Aah haiwezekani. Polisi wana njaa. Huyu nimemwachia ‘soo’ moja (shilingi 100). Polisi wanamaliza pesa. Kila mkondo na kituo unalipa. Kuna wale wa pesa kidogo. Ukisimamishwa na vigogo wenyewe waweza kulipa hata “soo”tano.

Abiria 1    :
kwa nini msisusie kuwapa?

Dereva     :
Mtindo ni huo. Mkono mtupu haulambwi. Gari lolote la abiria lazima litoe. Hata gari likiwa na kila kitu upende usipende utatoa. Usipotoa utasingiziwa makosa kama vile kusafirisha bangi.

Abiria 2    :
Na pesa zote polisi wanazipeleka wapi?

Dereva     :
Hata wakubwa hupelekewa. Wana mgao wao. Tusipopunguza ada ya ya bima na   kuwalipa polisi mshahara mzuri tatizo hili litaendelea kuwepo.

Maswali

(a) Andika kichwa cha kifungu hiki.






(alama 2)

(b) Orodhesha makosa manne ambayo dereva angeshtakiwa kwayo


(alama 4)

(c) Kwa nini dereva alibeba abiria kupita kiasi?




(alama 2)

(d) Dereva alikuwa amefumbata nini?





(alama 1)

(e) Taja misemo miwili inarohusiana na hongo




(alama 2)

(f) Eleza jinsi kutoa au kupokea hongo kunavyoweza kukomeshwa katika barabara zetu nchini Kenya.









(alama 3)

(g) Eleza maneno yafuatayo kama yalivyotumiwa.




(alama 3)

 (i) Bima

 (ii) Viunga

 (iii) Mgao

(h) Taja maneno mengine yenye maana sawa na :




(alama 3)

(i)   Chakaa

(ii)  Mtanashati

(iii) Saili

MATUMIZI YA LUGHA (ALAMA 50)

(a) Taja nomino mbili katika ngeli ya U-YA kasha uzitunge sentensi

(alama 3)

(b) Onyesha makazo/shadda katika maneno yafuatayo.


(alam 2)
i. Mlima

ii. Haramu 

(c) Andika kwa umoja.






(alama 2)
Reki zile zile uzionazo zilinunuliwa Marekani.

(d) Jaza viambishi vinavyofaa katika nafasi ziliwachwa.


(alama 2)

i. Ni kisa ____pi  ____lichomfurahisha Kamau
ii. Migomba __liyopandwa __mekauka.

(e) Kamilisha majina ya makundi yafuatayo.




(alama 3)

i. _______________ la maji.

ii. _______________ cha askari.

iii. _______________ wa ndizi.

(f) Taja maneno mengine yenye maana sawa na haya.


(alama 3)
i. Ujira ______________________________________________
ii. Ghasia ____________________________________________

(g) Tumia udogo au ukubwa wa maneno yaliyo kwenye mabano kukamilisha sentenzi hizi.








(alama 2)
i. __________ kile kinazunguka vichakani hadi kwenye _______________ vya chyulu.  (njia, milima)

ii. Katika ziara hiyo aliona ______________ lenye ______________ pana. (nyoka, mdomo).

(h) Kanusha sentensi ifuatayo.





(alama 1)
Nyinyi mnaugua.

(i) Bainisha maneno yaliyotumiwa katika sentensi zifuatazo.

(alama 2)
i. Mwanafunzi mzuri hutuzwa zawadi vizuri.

ii. Nyinyi ni watoto.

(j) Geuza sentesi zifuatzo katika kauli zilizo kwa mabano.


(alama 2)
(i) Mvuvi amemtega samaki (tendea)

(ii) Kamau amekula chakula (tendeka)

(k) Eleza maana ya maneno yaliyopigiwa mstari katika sentensi

(alama 4)

(i) Nyanya alienda sokoni kununua nyanya
(ii) Nilikuwa na kazi ya kufanya kando ya barabara lakini sikufanya barabara. 

(l) Taja aina tatu za sentensi.






(alama 3)

(m)  Sahihisha sentensi zifuatazo.





(alama 4)

(i) Ng’ombe ambayo imepotea ni ya mkulima.

(ii) Mnazi ambao aliopandwa ameanguka.

(n) Taja aina mbili za:







(alama 2)

(i) Ala sogezi________________

(ii) Ala tuli _________________

(o) Tofautisha vitamkwa /p/ na /b/





(alama 2)

(p) Tunga sentensi ukitumia maneno yafuatayo ili kubainisha maana tofauti: (alama 4)

       (i)Suka,shuka

      (ii) kisasi, kizazi

(q) Taja neno linguine la kiyeyusho





(alama 2)

(r) Toa mifano miwili ya ving’ong’o





(alama 2)

(s) Tumia vionyesho vya karibu vinavyofaa katika sentensi hizi.

(alama 2)

(i) Mlango____________________umefungika.

(ii) Jumba____________________litabomolewa.

(t) Eleza matumizi ya alama hizi za uakifishaji.



(alama 3)
(i) ?

(ii) !

(iii) “ ”

FASIHI (ALAMA 10)

(a) Taja na ueleze aina mbili za fasihi.




(alama 2

(b) Kwa kutoa mifano taja tanzu nne kuu za fasihi simulizi.

(alama 4)

(c) Kamilisha methali zifuatazo.





(alama 2)

(i) ______________________________haachi kunona

(ii) ______________________________hulia mwenyewe

(d) Eleza istilahi zifuatazo kama zinavyotumiwa katika mashairi.
(alama 2)

(i) Mizani

(ii) Mshororo

